
Os xogos de palabras na prensa gratuita en galego: De Luns a Venres é o segundo
traballo publicado na coleccion Limiar, unha iniciativa do Instituto da Lingua Galega
que naceu coa finalidade de achegar un espazo para a publicacidn monografias
centradas na lingiiistica e na filoloxia galega en soporte dixital. Como se indica
no propio titulo, tratase dun traballo que analiza o uso dos xogos de palabras nos
titulares da prensa gratuita en galego, para o que examina o Unico xornal gratuito en
galego existente no momento da sta elaboracion: De Luns a Venres.

Na parte introdutoria, o autor explicanos que a prensa gratuita implicou un cambio
na linguaxe xornalistica, caracterizada tradicionalmente polo uso dun rexistro plano
e unha serie de clixés recorrentes. Indicasenos que o perfil do publico lector dos
xornais de balde fai que sexan un bo espazo para o uso dunha linguaxe mais creativa
e coloquial, o que permite a aparicion dos xogos de palabras, moi limitados na
prensa tradicional. Tamén se describe nesta parte o corpus empregado: 518 titulares
publicados polo xornal De Luns a Venres desde o 22 de decembro de 2006 até o
21 de decembro de 2009, o que supuxo a analise dun total de 673 xornais. Faise
referencia, ademais, ao desefio da base de datos empregada para sistematizar a
informacion recollida nestes xornais, que conta cos seguintes campos para cada un
dos 518 rexistros: nimero de identificacion, data, titular, subtitulo, corpo, recurso,
subrecurso, ambito de procedencia, enunciado de partida e comentarios.

Xa no primeiro capitulo, “Conceptos previos”, o autor realiza unha reflexion teorica
e fixa a definicion dunha serie de conceptos que van ser empregados ao longo do
traballo. O primeiro concepto ao que se achega o autor ¢ o central do traballo, o de
xo0go de palabras, para o que se achegan catro caracteristicas definitorias: 1) ¢ unha
técnica literaria que busca ter un efecto sobre as persoas destinatarias, 2) aplicase
partindo do significante, 3) existe unha vontade de manipulacion, que suspende a
lectura automatica, e 4) permite unha interpretacion multiple. Neste punto o autor fai
referencia ao paradoxo que supon que, a pesar de os xogos de palabras implicaren
un uso elevado do idioma, fosen desatendidos pola lingiiistica. Para explicar esta
circunstancia faise referencia a varios prexuizos tedricos (son unha ferramenta ao

alcance de todas as persoas falantes, non existe un proceso lineal para a sua creacion
e ¢ moi dificil estabelecer clasificacions) e tamén ao feito da stia intraducibilidade.
Con todo, o autor Iémbranos que, ainda que é certo que en numerosas ocasions
os xogos de palabras non poden ser trasladados dunha lingua a outra, existen
mecanismos universais para a sua creacion, que poden permitir asentar unha base
teorica comun. O segundo dos conceptos que se define neste primeiro capitulo é o de
titular de prensa. Asi, o autor indicanos que se trata do primeiro nivel da informacion
e que ten unha dobre funcion: resumir o contido do corpo e chamar a atencion das
persoas lectoras, de ai que ocupe un lugar preeminente nos xornais. Tamén se chama
a atencion sobre a dependencia que as caracteristicas dos titulares tefien do xénero
xornalistico. Finalmente, péchase este primeiro capitulo cunha reflexion sobre a
fraseoloxia e a manipulacion, xustificada pola importante presenza que a fraseoloxia
ten no corpus analizado. Sinalase que a fraseoloxia ¢ a disciplina da lingiiistica que
estuda combinacions fixas de palabras ou fraseoloxismos, caracterizados por estaren
lexicalizados e pola stia idiomaticidade (isto €, o seu significado non ¢ resultado da
suma dos significados dos seus constituintes). Como se explica ao analizar o corpus,
a manipulacién voluntaria dos fraseoloxismos, mediante diferentes recursos, pode
dar lugar a un xogo de palabras e provocar a desautomatizacion da lectura.

O segundo capitulo, “A prensa gratuita: De Luns a Venres”, supon unha descricion
do primeiro xornal de balde en galego. Detallanse, en primeiro lugar, a stia estrutura
formal e o tipo de contidos (dimensions e seccions). A seguir, o autor analiza a sta
proposta informativa e concliie que ¢ un xornal que inclile elementos da prensa
tradicional mesturados con elementos propios da prensa de balde, o que deixa espazo
para o uso de xogos de palabras nos titulares. Tamén se realiza neste capitulo unha
analise do perfil das persoas xornalistas que traballaron neste xornal no periodo
estudado. Indicase que durante ese periodo traballaron no xornal 10 persoas, de
diferentes sexos, idades, zonas de procedencia e ambitos (rural ou urbano).

O terceiro capitulo, “Categorizacion”, dividese en duas partes que describen as
categorias de xogos de palabras estabelecidas e analizadas no traballo, mais tamén
aquelas que ficaron fora desta analise. O alto niimero de titulares e o feito de que
en moitos casos pode detectarse mais dun xogo de palabras nun mesmo titular non
impediron que o autor fose quen de realizar unha clasificacion, o que lle permitiu
seleccionar aqueles con mais interese para a sua analise e desbotar outros. Asi, son
seis as categorias detectadas que o autor incluiu no traballo: recontextualizacion
(asociacion dunha expresion fixada a un contexto diferente ao contexto de orixe),
diloxia (uso dunha palabra ou expresion en que estan presentes un significado
literal e outro figurado), ruptura (realizacion dun cambio nunha expresion fixada),
proximidade fonica, derivacion morfoldxica e un Gltimo grupo en que se xuntan as
categorias menos significativas baixo a etiqueta “outros” (uso de termos doutras

linguas, emprego de niveis de uso da lingua inesperados ou violacion das restricions
combinatorias). Xa se nos adianta neste punto que a categoria mais frecuente nos
518 titulares analizados ¢ a diloxia, seguida da ruptura, da recontextualizacion
e, mais de lonxe, da proximidade fonica, da derivacion morfoloxica e do grupo
“outros”. O autor indicanos que, coa finalidade de centrar o traballo naqueles casos
en que se produce unha “manipulacion creativa do idioma” (p. 46) deixou fora
unha serie de xogos de palabras en que a presenza deste elemento non estaba tan
clara: xogos que implican s6 cofiecemento compartido entre as persoas emisoras
e as receptoras, expresions fixadas asentadas na lingua, titulares en que sé se
detecta expresividade ou énfase, repeticions simples, comparacions, metaforas ou
metonimias e xogos de palabras xa existentes. Asi as cousas, este capitulo completa
as cuestions metodoloxicas descritas na parte introdutoria, xa que achega criterios
que se empregaron para a delimitacion do corpus, que deu como resultado os 518
titulares citados (ainda que o niimero inicial de titulares chegou case até os 1000).

No cuarto capitulo, “Clasificacion dos titulares por anos e seccions”, o autor
ofrécenos unha vista panoramica do peso dos titulares analizados nos tres anos que
se tiveron en conta, mais tamén nas diferentes seccions do xornal. No primeiro
caso, constatase a consolidacion do uso de xogos de palabras nos titulares, xa que
no primeiro ano son 118, ascenden a 187 no segundo e a 213 no terceiro. Canto s
seccions, o 32,4% dos titulares proceden da seccion “Un respiro”, case o 25% da
seccion “Galicia”, un 12% da seccion “Deportes” un 11,8% da seccion “Flash”, un
6% da seccion “Contraportada” e un 5,2% da seccion “Cultura galega”. Os xogos de
palabras estan presentes até en 8 seccions mais, mais os titulares procedentes destas
seccions tefien xa un peso inferior ao 5% no corpus. Mais da metade dos titulares
proceden das duas primeiras seccions, un feito que o autor xustifica por ser a seccion
“Un respiro” unha seccion con contidos mais distendidos que admiten mais licenzas
deste tipo, mentres que na seccion “Galicia”, ademais de ser a mais ampla do xornal,
¢ frecuente o uso dun formato a medio camifio entre a noticia e a reportaxe, que
tamén se presta aos titulares creativos.

O capitulo 5, “Clasificacion dos titulares por recursos”, sup6n a cerna do traballo.
Neste capitulo realizase unha analise minuciosa dos titulares que compofien o
corpus, seguindo a categorizacion estabelecida no capitulo 3. Esta analise inclue
unha ampla exemplificacion de todas as categorias e subcategorias estudadas, asi
coma unha detallada explicacion do(s) xogo(s) de palabra(s) presentes en cada
exemplo. Ademais, despois de analizar cada unha das seis categorias, achégase unha
taboa cos datos de todos os titulares incluidos nela.

7

No tocante & recontextualizacién (asociacién dunha expresion fixada a unha
situacion distinta 4 de orixe), distinguense dous tipos: a recontextualizacion simple

(con referencias maioritariamente procedentes do contexto anglosaxén e do espafiol)
e a recontextualizacion asociada a outros recursos (a ruptura e¢ a diloxia). Faise
referencia tamén aos ambitos de procedencia dos enunciados recontextualizados, en
que destacan o cine, a literatura, a musica, television ou a publicidade. Explicase que,
nalglns titulares, pode darse unha recontextualizacion dentro dun mesmo ambito
(por exemplo, unha expresion fixada procedente do cine pode recontextualizarse
nunha noticia sobre cine en que o contexto sexa diferente ao de orixe). Finalmente,
achéganse algtins exemplos de xogos de palabras baseados na recontextualizacion
que foron usados de novo para outros titulares. Indicase que ¢ dificil estabelecer as
razéns que levan a volver usar un xogo de palabras, mais apintase que poderian
ter que ver coa popularidade da expresion de que se parte, coas stas posibilidades
creativas ou mesmo coa teima dos xornalistas.

Os titulares categorizados dentro da diloxia son o segundo grupo analizado.
Tratase, como xa se indicou, de titulares en que se emprega unha palabra ou
expresion en que confliien un significado literal e outro figurado. Neste caso tamén
se distinguen dous grandes grupos: a diloxia sobre unha expresion pluriverbal e a
diloxia sobre unha expresion monoverbal. No primeiro caso, indicase que entran
en xogo o significado lexicalizado da expresion canda a suma de significados dos
seus constituintes; mentres que no segundo a presenza dun segundo significado
estd relacionada con outros factores (elementos 1éxicos que coaparecen, estrutura
do titular, uso de marcas tipograficas etc.). Nos dous casos, o autor indicanos
que o punto de recuperacion da diloxia pode estar no propio titular, mais tamén
no subtitulo, no corpo ou nunha imaxe. Realizase, para os dous tipos de diloxia,
unha analise detallada dos recursos empregados para a actualizacién do segundo
sentido (por exemplo, empregar unha expresion fixa para titular unha informacién
relacionada co sentido literal dalgiin dos seus compofientes, no caso das expresions
pluriverbais; ou repetir un termo polisémico ou empregar dous termos homoénimos,
no das monoverbais). O autor tamén incliie nesta categoria o que denomina “figuras
encadeadas”, para as que estabelece tres subtipos: 1) o uso de comparacions,
metaforas ou metonimias a mais dun nivel dentro dun mesmo ambito; 2) titulares en
que o dobre sentido dun dos elementos encadeados esta estabelecido previamente,
mais o outro non; e 3) titulares en que ningun dos dobres sentidos que se encadean
estan fixados. Na parte final faise referencia de novo 4 reutilizacion dos xogos de
palabras desta categoria, e indicase que os que mais se volven usar neste caso son
os relacionados co campo semantico da altura, ou os procedentes dos ambitos do
cine ou da musica, entre outros.

A terceira das categorias que se analizan ¢ a ruptura, isto €, a realizacion dun cambio
nunha expresion fixada cunha vontade clara de manipular a linguaxe. Indicasenos
que este recurso aparece combinado en numerosas ocasions coa recontextualizacion

e, nalgiins casos, coa diloxia. Detallanse, con exemplos, até 10 mecanismos de
ruptura: 1) a substitucion dalgin dos elementos da expresion fixada (mecanismo
que se divide en 8 submecanismos distintos); 2) acurtamento, especialmente no
caso de expresions moi asentadas na lingua, o que implica a busca da complicidade
do publico lector (a supresion podese dar no final, no inicio ou no interior);
3) extension da expresion fixada, que se clasifica segundo o lugar en que se da
(no inicio, no final ou no interior) e segundo o modo sintactico (a expresion fixada
pode subordinarse, ser a expresion de partida 4 que se lle engaden complementos ou
ser a expresion de partida & que se lle engaden elementos coordinados); 4) cambio de
polaridade, xeralmente da afirmacion & negacion; 5) cambio de modalidade, sempre
da enunciativa & interrogativa; 6) cambio na orde dos constituintes; 7) cambio de
relacion sintactica; 8) cambios no tempo, no modo ou na persoa verbal; 9) cambio
no xénero e/ou no numero; ¢ 10) cambios na sufixacion apreciativa. Ademais, faise
referencia tamén a titulares en que coinciden varios dos mecanismos anteriores.
Finalmente, o autor indicanos que a reutilizacion dos xogos de palabras desta
categoria ¢ escasa.

Na parte final do capitulo analizanse as categorias con menos peso no corpus, como
¢ o caso da derivacion morfoloxica ou dos recursos fonicos. Neste ultimo caso, o
autor destaca a paronomasia (similitude na pronuncia de dous termos, explicitos
ou non) e a aliteracion (sons que se repiten de maneira recorrente). O Gltimo punto
do capitulo esta dedicado aos mecanismos incluidos dentro do grupo “outros” que
son, como xa se indicou, a violacion das normas de restricion combinatoria, 0 uso
dun rexistro de lingua inesperado e o uso de estranxeirismos. Dentro da epigrafe
dedicada aos estranxeirismos incliiese unha subepigrafe en que se realizan reflexions
sobre un tema que sobrevoa o traballo desde o comezo: as interferencias desde o
castelan. A partir dos exemplos que se van citando e explicando ao longo do traballo
xérase a impresion de que boa parte dos xogos de palabras tefien a stia orixe na
cultura e/ou na lingua espafiola. Neste punto o autor confirmanos esa impresion e
sinalanos que, nos xogos en que se empregan expresions fixadas, os casos de orixe
foranea evidente son mais numerosos ca os casos de expresions claramente galegas.
Indicasenos tamén que, no caso concreto da recontextualizacion, as referencias
procedentes da cultura espafiola tefien moito mais peso (e mesmo se chega a manter
o castelan nalguns casos), mentres que as procedentes da cultura galega son moitas
menos e proceden especialmente da seccion “Cultura galega”.

Finalmente, no capitulo 6, “Conclusions”, o autor realiza unha recapitulacion dos
principais puntos do traballo e conclie que os xogos de palabras contribtien a deter a
lectura automatica (e, por tanto, a chamar a atencion do publico lector), mais tamén
a implicar activamente as persoas lectoras, asi como que son un recurso presente no
galego coma en calquera outra lingua.

En conclusion, Os xogos de palabras na prensa gratuita en galego: De Luns a
Venres € un traballo de investigacion que se enfronta a un ambito complexo, no
que os limites dos conceptos con que se traballa non sempre estan claros. Con
todo, o autor realiza unha boa estruturacion dos datos do corpus estudado, a
través da base de datos desenada para o traballo, ¢ ¢ quen de desenvolver unha
metodoloxia que permite realizar unha clasificacion dos xogos de palabras simple e
exhaustiva a0 mesmo tempo. A numeracion de todos os exemplos ao seren citados
e a inclusion de taboas cos exemplos pertencentes a cada categoria permiten non
s6 a comprobacion dos resultados expostos, senon tamén a reutilizacion do corpus
en futuras investigacions. Neste sentido, compre aplaudir o feito de a obra estar
distribuida baixo unha licenza que, ainda que non ¢ libre', si permite mais liberdades
ca o copyright convencional, algo de grande importancia para que a investigacion
poida avanzar. Cémpre destacar tamén que se trata dun estudo cun considerabel
grao de minuciosidade na analise, o que revela o importante traballo realizado polo
seu autor. Para alén disto, ¢ un traballo que se enfronta a un campo de estudo pouco
explorado no caso do galego, e que demostra que o galego vai a par doutras linguas
na incorporacion aos novos modelos da linguaxe xornalistica. Con todo, tamén
deixa en evidencia a situacion digldsica que vive o pais, xa que ainda que o que
se analiza ¢ un xornal integramente en galego, a lingua e a cultura hexemonicas
estan omnipresentes nos exemplos estudados, como o propio autor indica. Poderia
dicirse que unha parte relevante dos xogos de palabras analizados estan creados en
castelan e introducidos nos titulares con palabras galegas. Isto supén un sinal de
alerta moi importante sobre a situacion do idioma, precisamente por seren 0s X0gos
de palabras elementos moi vinculados a creatividade propia de cada lingua e, en
moitas ocasions, dificilmente traducibeis.

Luz Varela Armas

1 O traballo emprega unha licenza Creative Commons Recofiecemento-NonComercial-Compartirlgual
3.0, mais para que unha licenza se considere libre debe permitir o uso da obra e das obras derivadas
para calquera fin, mesmo comercial, como indica a propia organizacién Creative Commons: https://
creativecommons.org/share-your-work/public-domain/freeworks/.

